
Кандидаттык диссертациянын темасы:«ЖОЖдо кыргыз тилиндеги фразеологизмдерди окутуунун методикасы».


Илимий жетекчи: Педагогика илимдеринин доктору, КМУУнун профессору Осмонкулов Аскар Осмонкулович.


Диссертациянын болжолдуу планы:


Киришүү
I глава: Кыргыз тилиндеги фразеологизмдердин изилдениши жана аларды окутуунун тарыхынан:

а) Кыргыз тилиндеги фразеологизмдердин изилдениши;

б) Фразеологизмдерди жалпы билим берүүчү мектептерде окутуу;

в)Атайын орто жана ЖОЖдордун окуу план, программа, окуу куралдарында фразеологизмдерди окутуунун берилиши.


II глава: ЖОЖдо кыргыз тилинин фразеологизмдерин окутуу.

а) ЖОЖдун күндүзгү бөлүмүндө фразеологизмдерди окутуу;

б) ЖОЖдун сырттан окуу жана дистанттык бидим берүү формаларында фразеологизмдерди окутуунун өзгөчөлүктөрү;

в) Фразеологизмдерди окутууда колдонулуучу кошумча каражаттар.


III глава: Жүргүзүлгөн эксперименттердин жыйынтыктары.


Корутунду


Тиркемелер

Пайдаланылган адабияттардын тизмеси.


Теманын актуалдуулугу: Кыргыз тилинин өзгөчө катмары болгон туруктуу сөз айкаштары - фразеологизмдер күнүмдүк турмушта пайдаланылып жүргөн сөздөрдөн айырмаланып өтмө мааниде болуп жана анын маанисин чечмелеп түшүндүрүүнү талап кылат. Мындай сөздөрдү топтоо, изилдөө жана улам өсүп келе жаткан муунга үйрөтүп, маанисин ачып берүү; ата-бабадан калган сөз казынасын сактоо, баалоо, байытуу; сөз чеберчилигине үйрөтүү, байланыштуу кепти арттыруу; элдик каада-салт, үрп-адат аркылуу тарбия иштерди жүргүзүү ж.б.у.с. иштер азыркы мезгилде актуалдуу маселелерден болуп саналат.


Иштин максаты жана милдеттери: Ата-бабабыздан улуу мурас катары бизге келип жеткен ажайып кооз, элестүү, таасирдүү, өркүндөтүүчүлүк жана тарбия берүүчүлүк таасири күчтүү болгон кыргыз тилиндеги фразеологизмдерди ЖОЖдун студенттерине окутуу жана алар аркылуу жалпы билим берүүчү мектептерге жана мектепке чейинки мекемелерде жаш муундарга үйрөтүүнү, сөз байлыктарын арттырып, кептеринде орундуу жана туура колдонууга жетишүүнүн жолдорун иштеп чыгуу - бул иштин негизги максатын түзөт.

Ал эми иштин негизги милдеттери төмөнкүлөр:


1) Кыргыз тилиндеги фразеологизмдердин изилденишин аныктоо;


2) Окуу план программаларында жана окуу китеп, окуу куралдарында фразеологизмдерди окутуунун берилишин анализдөө;


3) ЖОЖдун күндүзгү жана сырттан окуган формасында билим алуучуларга эксперимент иштерин жүргүзүү;


4) Фразеологизмди окутууга байланыштуу лекция, практикалык сабактардын пландарын, атайын курстарды уюштуруунун жолдорун иштеп чыгуу;


5) Студенттерди өз алдынча иштөөсү жана аудиториялык эмес иштер (текшерүү, курстук, дипломдук) үчүн темага байланыштуу иш - чараларды жүргүзүүнүн ыңгайлуу жолдорун сунуштоо;


6) Фразеологизмдерди окутуунун эффективдүүлүгүн арттыруу максатында кошумча каражаттарды иштеп чыгуу.


Практикалык мааниси: Негизинен иш башынан-аягына чейин мугалимдер, окутуучулар, илимпоздор үчүн пайдаланууга ийкемдүү формада жазылмакчы, б.а. иштелип чыккан лекциялар, план-конспектилер, таблица, көнүгүүлөр түздөн-түз практикада колдонууга даяр түрүндө берилмекчи.


Ал эми иштин жыйынтыгы болуп, саналган фразеологизмдерди үйрөнүү жана үйрөтүү, кебибизге мындай сөздөрдү арбын колдонуу, ал сөздөрдүн таржымалын билүү - бул иштин практикалык маанисинин далили болуп саналат.

